
Lian Redasaun
DIT Hakarak Akreditasaun Programatika

ba Kursu  Hotu Ho Valor A 
Hélio Gaudencio de Araújo Pereira, L.Ap

Reitor Dili Ins�tute of Technology – DIT, Dr. Salus�ano dos Reis 
Piedade, ST., M. Sc, iha esperansa ida katak, ba oin Kampus 
DIT, kon�nua prepara aan ho diak, nune'e bainhira Ministériu 
Ensinu Superior Siensia Kultura RDTL, hamutuk ho parte 
Ajensia Nasional Avaliasaun no Akreditasaun Akademika – 
ANAAA, envolve  mos peritu Internasional,  b a  h a l a ' o 
reakreditasaun ba asuntu programa�ka – kursu no  Asuntu 
Akreditasaun Ins�tusional,  refere liu ba Kursu sira iha DIT,  
Reitor hakarak tenki  hetan  valor akreditasaun nivel  A ba 
kursu hotu.  

“Ba Kampus DIT, konaba asuntu akreditasaun programa�ka 
kursu balu iha valor A, kursu balu sei iha valor B, inklui C. 
Maibé ba oin DIT iha esperansa ida, hakarak kursu hotu tenki 
hetan valor akreditasaun ho valor A. Tanba ne'e, ami kon�nua 
servisu makas, hodi a�nzi ida ne'e,” esplika husi Dr. Salus�ano 
dos Reis Piedade, ST., M. Sc, bainhira hasoru malu ho revista 
Time Timor Magazine iha nia Knar Fa�n Kampus DIT- Aimu�n 
– Dili. Segunda(25/11).

Reitor esplika katak, dadaun ne'e, kampus foka makas ba 
asuntu fasilidade kampus nian no fó mós preoridade rekursu 
umanu hanesan meius ida haruka dosente lubuk ida ba hasai 
kursu iha nivel Mastradu no Doutoradu nian iha Nasaun lubuk 
ida hanesan Indonesia, Portugal, Brasil, Malaysia, no seluk 
tan.

Pontu importante ida tuir Dr. Salus�ano, kampus mós tau 
preoridade ba asuntu peskiza, no públikasaun Sien�fika iha 
ne'ebé envolve direta dosente no estudante sira foka ba 
tema�ku lubuk ida no hala'o mós aprezentasaun rezultadu 
perkiza nian iha diaspora. 

Tuir Reitor DIT,  Dr. Salus�ano dos Reis Piedade katak, Kampus 
DIT, alende transfere siensia iha mos atividades ba asuntu 
talenta nian inklui asuntu desportu, nune'e durante ne’e e 
kampus mós realiza eventu despor�va sira, iha ne'ebé 
envolve estudante husi Universidade seluk hametin amizade 
no dezenvolve talentu iha area sira seluk. 

Fo hanoin fali katak, desde ezistensia DIT nian,  iha ona mehi 
ida mak hakarak sai “Sentru aprendizajen ida ne'ebé 
excellente no sai modelu di'ak iha Timor – Leste” 

“Hakbi'it Kapital Umanu Timor – Leste, liu hosi Transformasaun 
Digital no Involvimentu Internasional ba ASEAN no Kompetitividade Global”

Graduasaun DIT ba dala 22 ho Tema : 

Liuhusi Revista Time Timor Magazine 

(TTM), Reitor DIT hato'o katak, total finalista 

hirak ne'ebé simu graduasaun ba �nan 

akademika 2025, hamutuk atus hat, rua – 

nulu,  420. 

Enkuantu tema prinsipal liga ba serimonia 
Solene graduasaun ne'e nian maka:  
“Hakbi'it Kapital Umanu Timor – Leste, liu 
h o s i  Tr a n s f o r m a s a u n  D i g i t a l  n o 
Involvimentu Internasional ba ASEAN no 
Kompe��vidade Global”

Antes Gradua naran finalista nian tenki 
públika iha Jornal da Repúblika 
Relasiona ho graduasaun DIT nian ba dala 
22, Magnifiku Reitor esplika  katak, 
prosedur ida ba kampus, antes estudante 
finalista sira hala'o serimonia graduasaun, 
ba dala uluk lista ka naran sira husi finalista 

Reitor Dili Ins�tute of Technology – DIT, Dr. 

Salus�ano dos Reis Piedade, ST., M. Sc, 

esplika katak  iha loron 29 fulan Novembru 

2025, kampus DIT realiza tan serimonia 

Solene graduasaun ba ba dala rua nulu resin 

sira nian, tenki submete uluk  ba Ministériu 
Ensinu Superior  Siensia no Kultura – RDTL, 
nune'e naran sira ne'ebé iha, presiza 
publika uluk iha jornal da Repúlika, ikus 
mai hetan autoriza husi Governu, nune'e 
bele  hala'o serimonia solene graduasaun 
tuir planu ne'ebé mak iha. 

Prioridade ba Reitor DIT Hodi Dezenvolve 
Kampus Sai Excellente 

Dr. Salus�ano dos Reis, esplika katak 
desde �nan 2023 to'o 2027, simu knar hodi 
assume kargu – knar, nu'udar Reitor ba 
kampus DIT.

Tanba ne'e, Reitor sublina katak,  asuntu  
Hakbi'it Kapital Umanu/ formasaun ba 
d o s e n t e  s i r a ,  n o  a s u n t u  h a r i ' I 
infraestrutura(Kontrusaun ba edifisiu 
foun sira iha kampus) sai priodade 
urjente, durante hala'o nia mandatu iha 
�nan hat nia laran.

“Ha'u simu knar sai nu'udar Reitor DIT, 
durante �nan hat nia laran, hahú husi  
�nan 2023 to'o ba 2027. Prioridade 
dahuluk mak asuntu formasaun ba 
dosente sira, nune'e tenki tau matan liu ba 
formasaun dosente  hirak ne'ebé seidauk 
fi n a l i za  ku rs u  n i ve l  M a st ra d u  n o 
Doutoradu nian, nune'e, minimu bele  
prienxe kriteria husi Ministériu Ensinu 
Superior Siensia no Kultura - RDTL.  
Enkuantu  rekursu – dosente ba área 
Petroleu, Negosiu no Otelaria, Engenaria 
iha kampus DIT, laiha ona problema ho 
razaun dosente sira kuaze maioria S2 to'o 
S3.  So   parte formasaun ba lian Ingles no 
Portugés, sei menus, nune'e DIT aproveita 
uza osan husi Governu(Subvensaun 
Públika) tuir proposta ne'ebé iha, inklui 
fonte finansial  husi Kampus DIT rasik, 
haruka ona dosente sira ba hasai kursu iha 
nivel Mastradu no Doutoradu refere ba 

dalen ka lian ofisial Portugés,” esplika husi 
Reitor DIT ba Jornalista Time Timor 
Magazine, liuhusi entrevista ne'ebé, hala'o 
i h a  K a m p u s  D I T,  A i m u � n  –  D i l i , 
Segunda(25/11). 

Tuir reitor fonte osamentu husi Governu 
liuhusi Fundu Subvensaun Públika, ida 
ne'e u�liza mós ba hasa'e konesimentu 
estudante nian kona – ba lian Portugés, 
liuhusi debate sira entre estudante. 
Alende ne'e, foka mós ba asuntu peskiza, 
nune'e dosente balu lori rezultadu peskiza 
nian ba hala'o aprezentasaun iha Nasaun 
CPLP, hanesan Portugal no seluk tan.   

Reitor hato'o hodi dehan, iha nia mandatu,  
konsege finaliza ona Edifisiu foun ho naran 
“Xanana Building” inklui Kapeliña ki'ik ida, 
iha lokasaun kampus DIT nian. 
 “Durante ha'u simu fali mandatu husi 
Reitor Sesante(Dr. Alvaro M. Amaral), ikus 
mai finaliza ona  edifisiu foun iha kampus 
Sentral DIT, ho naran “Xanana Building” 
n e ' e b é  o r a s  u z a  o n a  b a  a s u n t u 
administrasaun no sala de aula. Ita mos 
konsege hari'i edifisiu kapeliña ki'ik ida ba 
estudante, Dosente no Funsionariu sira iha 
kampus DIT fasilita estudante hodi reza no 
hato'o devosaun. Ba Kampus DIT, dadaun 
ne'e, kon�nua ba konstrui tan edifisiu ida 
besik “Xanana Building” ho andar lima, 
nune'e sei u�liza  ba Fakuldade  Business 
and Management ninian,” esplika husi 
Reitor. 
Entretantu preoridade seluk temi tan husi 

Reitor katak, fo mós atensaun ba  asuntu 
fasilidade iha laboratoriu, hodi fasilita 
di'ak liu tan estudante sira iha prosesu 
ensinu nian ligadu ho pra�ka  labotoriu, 
bazeia ba  kursu ida – idak ne'ebé 
estabelese iha kampus DIT. 
“Iha Mandatu ida ne'e, ami sei tau matan 
mós ba fasilidade iha labotoriu kampus 
nian tanba alende aprende teoria iha sala 
laran, ba estudante teknika sira presiza 
mós hala'o iha pra�ka ho regular, nune 
bele hodi hetan esprensia, hodi ikus ai 
bainhira ramata estudu iha ona abilidade 
hodi kompete mós iha merkadu servisu 
nian,” esplika husi Dr. Salus�ano. 

Ma�o husi Kampus DIT nian mak “ 
Matenek Nodi Servi'I”
Esplikasaun badak ida husi Magnifiku 
Reitor DIT, kona – ba mo�o Kampus nian 
katak “Matenek Nodi Servi'I”  ida ne'e iha 
sen�du  katak ita aprende no bainhira iha 
kompetensia diak, uza nee tomak hodi 
tulun bem estar komum, ba povu, nasaun 
ho mundu. Aprende no serbi lao hamutuk 
tanba aprende ne’e nudar prosesu ida iha 
moris tomak. 

Mensagem Reitor DIT ba Graduadu/a 
Tinan Akademiku 2025  

Graduasaun ida ne'e, la'ós hodi limita ita 
bot sira, kon�nua aprende buat foun iha 
jornada moris nian. Husi Reitor no Civitas 
Akademika DIT nian husu katak, u�liza 
didiak  ba  matenek no  koñesimentu sira 
ne'ebé iha ona  ho responsabilidade  
hahu hus i  fami l ia ,  fa�n ser v i su ,  
Sociedade no to'o  mós  ba  servi'i  
Nasaun  Doben Timor – Leste.

“Graduasaun ne'e, la'ós final ba imi ida – 
i d a k ,  h o d i  a p r e n d e  s i e n s i a  n o 
konesimentu foun.  Kon�nua ba buka 
adapta aan, tuir dezafiu no evolusaun 
Siensia no teknologia ohin loron nian 
ne'ebé sempre muda ho lalais tebes iha 
era ida ne'e. Transforma imi nia aan, hodi 
bele hala'o  Kompe��vidade Global.  
Susesu ba ami, sai mós susesu ida, mai 
kampus DIT”. Hato'o husi Reitor hodi 
termina.  Helio Pereira

HARI'I REZIDENSIA BA MANORIN SIRA IHA BENEFISIU NO DEZAFIU

Husi: Moises Vicente. Iha semana hirak liubá kotuk, fó 
sai iha midia nacional online Jornal Independente 
dehan katak iha tinan oin (2026), Ministério Educacão 
(ME) konstrui tan rezidensia ba Manorin sira ne'ebé 
presiza.
Tuir planu, iha tinan oin Ministeriu Edukasaun liu husi 
Diresaun Nasional Infraestrutura Edukativa 
konstrui tan rezidensial ba manorin sira ne'ebé maka 
presiza. Rezidensial ne'e atu akumula manorin sira 
ne'ebé Ministeriu Edukasaun koloka ba iha eskola sira 
iha teritoriu nasional liu husi rekrutamentu bolsa 
kandidata. Informasaun ne'e hato'o husi Diretor 
Nacional Insfraestrutura Edukativa, Sr. Helio Lopes 
iha nia kna'ar fatin, Ministério Educacão, loron Sexta-
feira ne'e, dia 14  Novembru 2025. Fontes: 
h�ps://www.facebook.com/share/v/14MYaD6F6Xq/.
Benefísiu sira husi uma ba profesór sira inklui hadi'a 
profesór nia moris diak no kualidade servisu, hanesan 
hamenus fadiga husi viajen naruk ba eskola, hamenus 
todan finanseiru husi propriedade uma nian, no permite 
profesór sira atu foka liután ba hanorin. Programa ne'e 
mós hakarak atu fornese uma ne'ebé adekuadu no 
konfortavel ba edukadór sira, hodi enkoraja sira atu sai 
e n t u z i a z m u  l i u t á n  k o n a - b á 
hanorin no hadia sira-nia sirkunstánsia família nian. 
Hadia bem-estar profesór sira-nian, programaida-ne'e 
hakarak hadia profesór sira-nia moris diak finanseiru 
liu husi fornese uma ne'ebé baratu liután. Hamenus 
todan finanseiru, profesór sira la presiza ona atu gasta 
barak liu ba transporte ka aluga tanba uma ne'ebé 
fornese besik liu ba eskola sira no ho kustu ne'ebé ki'ik 
liu. Hadia kualidade servisu, profesór sira bele foka liu 
ba kualidade hanorin tanba sira la presiza ona halo 
viajen dook, hodi permite sira atu sai enerjétiku liu 
bainhira hanorin.
Hadia entuziazmu hanorin nian, ho kondisaun sira 
ne'ebé di'ak liu, profesór sira hein atu sai ativu no 

entuziazmu liután hodi eduka nasaun nia oan sira. 
Fornese sentidu seguransa no konfortu, profesór 
sira sente seguru moris iha ambiente eskola nian 
tanba sira la presiza ona atu halo viajen, no uma 
ne'ebé konfortavel bele kria atmosfera família 
nian ne'ebé armoniozu liu. No profesór sira-nia 
rezidénsia ofisiál normalmente uza hanesan 
rezidénsia ba profesór sira ne'ebé servisu iha 
eskola. Ho rezidénsia ofisiál sira, profesór sira la 
presiza hetan akomodasaun iha liur eskola nian, 
hodi halo fasil liu ba sira atu konsentra ba sira nia 
servisu. Aleinde ne'e, rezidénsia ofisiál sira bele 
ajuda profesór sira poupa kustu sira ba uma.

Iha sorin seluk, maibé dezafiu bo'ot liu ba profesór 
ida maka atu hetan ekilíbriu entre firmeza iha 
edukasaun no komprensaun kona-bá estudante 
sira nia direitu. Firmeza ne'ebé presiza atu 
dixiplina estudante sira tenke aplika ho kuidadu 
atu evita persesaun hanesan violénsia. No saida 
maka dezafiu sira ne'ebé hasoru iha hanorin? 
Profesór sira dala barak hasoru rekursu limitadu, 
tantu tanba materiál ne'ebé la adekuadu, 
teknolojia ne'ebé antigu ou ladun avansa, ka 
finansiamentu ne'ebé la adekuadu. Solusaun, atu 
ultrapasa dezafiu sira ne'e, buka rekursu 
edukasionál sira ne'ebé gratuitu ka ho kustu ki'ik 
online no liga ho edukadór sira seluk hodi fahe 
ideia no materiál sira. Profesór sira dala barak 
hasoru dezafiu sira hanesan jere nesesidade oioin 
estudante nian, mantein dixiplina iha klase laran, 
adapta ba teknolojia hanorin foun sira, no halo 
balansu ba knaar administrativu sira ho 
responsabilidade hanorin nian. Estrese emosionál 
no esgotamentu mós problema komún sira.

Iha lidun seluk, se kuandu hari'i duni uma hela 
fatin ba profesores sira besik eskola, ka bele iha 
kompleksu iha eskola laran, iha ne'ebá bele halo 
jardim verde ka jardim matak ka toos matak ba 
profesores sira nomos bele ba estudante sira hotu-
hotu. País Timor-Leste bele halo estudu 
komparativu ho nasaun bo'ot sira seluk, hanesan 
entre membru nasaun ASEAN no non-membro 
nasaun ASEAN sira hanesan Indonesia, 
Singapura, Malaysia, Thailandia, Filipina, 
Vietnam, Australia, Nova Zelandia, Samoa, 
Brazil, Portugal, Estadu Unidus Amerika no 
nasaun seluk-seluk tan. Husi ne'ebá kualidade 
estudante iha Timor-Leste ita bele dehan katak 
hetan matenek ida ne'ebé muito excelente, 
kompara ho estudante husi eskola nasaun sira 
seluk nian.  

Ho hanoin hirak ne'ebé, sita iha 
leten maka rai dobens Timor-
Leste ukun-an kleur ona. Maibé 
Governu seidauk hanoin oinsa 
atu implementa hari ' i  uma 
rezidensial ba manorin sira 
nian?. Tamba sa no bainhira?, 
resposta ne'e ukun na'in maka 
bele hatan. Oinsa maka bele 
implementa lalais polítika kada 
Governu ida-idak nian, atu tau 
iha ajenda, hodi implementa duni 
uma hela fatin ba profesores sira 
nian. Tuir hakerek na'in nia 
observasaun iha terenu hatudu 
ka t ak ,  uma  he l a  f a t i n  ba 
profesores nian iha tempu 
okupasaun Indonesia nia. Iha 
momentu ne'ebá eskola hotu-
hotu iha Timor-Leste tempu 
ne'ebá, eskola balu no uma hela 
rezidensia balu sei iha hela oinsa 
mak atu hadia fali ou halo uma 
kontruksaun foun fali. Hodi 
nune'e profesores sira ne'ebé halo 
rotasaun hodi hanorin husi 
munisipiu ida, ba fali munisipiu 
seluk bele hela uma rezidensia 
refere. La presiza tan ona ba buka 
fali uma Kos ka (aluga uma) ema 
seluk nian tan ona iha munisipiu 
ne'ebá.

Ikus liu, hakerek na'in nia 
konkluzaun katak husu ba Estadu 
ka IX Governu Konstituisonal 
ne'ebé lidera husi Primeiru 
Ministru (PM), José Alexandre 
Kay Rala Xanana Gusmão, 
hamutuk ho Ministra Educação, 
Dra. Dulce de Jesus Soares, iha 
ne'ebé Orsamentu Jeral Estadu 
(OJE) tinan 2026 ME nia ho 
montante  U$ 117.550.930 
aprovadu husi  Parlamentu 
Nacional. Oinsa maka manorin 
na'in sira servisu no hanorin ho 
efisien no efikasia diak liu ba ita 
nia oan estudante sira iha Timor-
Leste. Tuir hakerek na'in nia hare 
profesores sira iha Timor-Leste 
hahu husi hanorin iha eskola 
Colégio ou eskola Católica sira, 

Eskola Públiku sira, Eskola 
Internasional balu, kuaze eskola 
barak maka profesores sira hela 
deit iha uma Kos balu hodi seluk 
rasik, no balu uma privadu rasik. 

Tu i r  r e l a t ó r i u  s i r a  h u s i 
Ministériu Edukasaun iha tinan 
2020 liubá relata katak iha totál 
profesór sira ne'ebé ativu iha 
República Democrática de 
Timor-Leste hamutuk quinze 
mil setecentos e vinte e seis 
(15.726) ,  inklui  profesór 
p e r m a n e n t e  n o  p r o f e s ó r 
kontratadu, Hahú husi ne'ebá, 
iha  ona  rekru tamentu  no 
kontratasaun ba profesór foun 
sira, hanesan seiscentos e 
sessenta e cinco (665) ne'ebé 
kontrata liuhosi eskema espesiál 
iha 2024, no profesór liu 100 
ne'ebé sei rekruta ba eskola 
téknika no vokasionál sira iha 
T i m o r - L e s t e . 
Fontes:https://pt.tatoli.tl/2020/
10/14/timor-leste-tem-15-726-
p r o f e s s o r e s - e f e t i v o s - e -
contratados/. 

Husu mos ba estudante balu 
classe 7˚ano, 8˚ano, 9˚ano, 
10˚ano, 11˚ano no 12˚ano feto 
no mane sira hotu em jeral iha 
Timor-Leste, atu nafatin tuir 
displina iha eskola no aprende 
saida deit maka profesores sira 
hanorin  no buka aprende 
nafatin, respeitu profesor sira. 
Ita hotu hatene regras eskolár 
ne'ebé aplika iha Timor-Leste ba 
eskola públiku balu no aplika 
iha eskola sira ladun rigor ho 
diak, tamba ita hotu hare Lei 
Ministeriu Edukasaun nian 
proteze liu maka ba estudante 
sira no profesor sira ladun 
proteze ho diak. Ho nune'e maka 
estudante sira ladun respeitu 
profesores sira, menus valor 
etika moral iha estudante sira 
ninia an rasik. Exemplu iha fatin 
públiku fó sai iha midia online 

halo video viral loos, estudante 
feto no mane baku malu, les 
malu, tolok malu, koalia la rona 
malu. Ida ne'e maka bele mosu 
estudante ladun kualidade ho 
diak, ida ne'e la'os sala ba 
profesor sira deit maka sala ka 
hanorin mak ladun diak, tamba 
fila-fali ba estudante sira ida-
idak nia an rasik mak tenke 
esforsu-an maka'as, hodi muda 
atitude la diak ne'e. Lolos ne'e, 
Ministériu Edukasaun hanoin 
ona muda lei ka altera lei ida 
ne'e, bele halo fali lei foun.    

Diak liu maka planu liu husi IX 
Governu Konstitusional nia husi 
programa Ministériu Edukasaun 
nia atu implementa duni planu 
ne'ebé atu hari'i rezidensia 
ofisial ba profesores iha Timor-
Leste ida ne'e diak los no kapas. 
Hodi nune'e profesores ne'ebé 
hanorin halo rotasaun ba fali 
eskola seluk ka ba fali munisipiu 
seluk, profesores refere la 
preukupa ona ba nia hela fatin. 
Se rezidensia manorin sira nia 
maka sei iha duni, maka bele 
evita hahalok problema norma 
sosial ruma no moral oin-oin sei 
la akontese iha eskola. Nomos 
Governo hanoin mos profesores 
kontratadu tinan 2023 total 
hamutuk 1.715 pessoas, tuir ona 
teste mak 315 pessoas mak liu no 
1.400 ne'ebé la tuir teste hodi liu 
vaga ne'ebé governu prepara no 
agora sai profesor voluntariu iha 
eskola balu. 

Artigo ida ne'e la reprezenta 
instituisaun ne'ebé hakerek na'in 
haknar-an ba, maibé artigo ida 
ne'e opinião pessoal. Hakerek 
Na'in: Manorin iha Colégio São 
J o s é  O p e r á r i o ,  D í l i .  I h a 
Sujestaun ruma bele haruka iha 
email:vicentemoises0782@gm
ail.com ou liga +6707532 0690.

Edisaun Novembru 2025

Graduadus Tinan Akademiku 2025 

1. ESKOLA SUPERIOR SIENCIA NO ENGENÁRIA
PROGRAMA ESTUDU LISENCIATURA ENGENÁRIA CIVIL



9

Edisaun Novembru 2025



10

Edisaun Novembru 2025



11

Edisaun Novembru 2025

PROGRAMA ESTUDU SIENCIA KOMPUTADOR

PROGRAMA ESTUDU ENGENHARIA MECÂNICA



14

Edisaun Novembru 2025

2. ESKOLA SUPERIOR PETROLÍFEIRO
PROGRAMA ESTUDU JESTAUN PETROLÍFEIRO

PROGRAMA  ESTUDU ENGENÁRIA PETROLÍFEIRA

3. ESKOLA SUPERIOR NEGÓCIO NO JESTAUN
PROGRAMA ESTUDU KONTABILIDADE

PROGRAMA ESTUDU JESTAUN NO FINANSA

 PROGRAMA ESTUDU JESTAUN JERAL

4. ESKOLA SUPERIOR TURISMU NO VIAJEN
PROGRAMA ESTUDU JESTAUN TURISMU NO VIAJEN

 PROGRAMA ESTUDU JESTAUN OTELARIA

Naran Kompletu: Lixandra Mafalda Peregrinhas  Orleans Araújo
Data Moris: Dili, 18 Maiu 2002
NRE: 2104020110006
Valor: 2.92
Predikadu: Diak

Naran Kompletu: Abril Lopes

Data Moris: Remexio, 29 de Abril de 1980

NRE: 2.20306E+12

Konsentrasaun MBA: Gestão de Recurso Humano

Departementu: Mestrado em Administracão de Negocios

Naran Kompletu: Izaura Monteiro Soares

Data Moris: Viqueque, 24 de Junho de 1987

NRE: 2.20306E+12

Konsentrasaun MBA: Gestão de Finanças

Departementu: Mestrado em Administracão de Negocios

Naran Kompletu: Jacinto Colo

Data Moris: Nibin, 04 de Julho de 1985

NRE: 2.20306E+12

Konsentrasaun MBA: Gestão de Turismo

Departementu: Mestrado em Administracão de Negocios

Naran Kompletu: Lázaro Oqui
Data Moris: Oamna, 08 de Abril de 1984
NRE: 2.20306E+12
Konsentrasaun MBA: Gestão de Recurso Humano
Departementu: Mestrado em Administracão de Negocios

Naran Kompletu: Angelo Lafo
Data Moris: Pune, 14 de Janeiro de 1976
NRE: 2.20306E+12
Konsentrasaun MBA: Gestão de Recurso Humano
Departementu: Mestrado em Administracão de Negocios

Naran Kompletu: Aderito Francisco da Costa
Data Moris: Dili, 25 de Maio de 1984
NRE: 2.00306E+12
Konsentrasaun MBA: Gestão de Público
Departementu: Mestrado em Administracão de Negocios

D í l i ,  I h a  l o ro n  2 5  f u l a n 
Novembru 2025,  Pe. George 
T h a d a � l ,  S D B  n u ' u d a r 
Koordenador Universidade 
Salesiano Mundial, akompana 
husi Amu Kapelaun Cristal Pé. 
Manuel Pinto, SDB, vizita 
Ins�tuto Superior Cristal no 
Fundasaun Cristal ho obje�vu 
sei estabelese servisu hamutuk 
ho kampus Cr ista l  tanba 
Ins�tuisaun Educa�va Cristal 
funda husi Ar�gus Alunos 
Salesiano Don Bosco kompostu 
husi ema nain sanulu.

KOORDENADOR UNIVERSIDADE SALESIANO MUNDIAL VIZITA ISC

Iha Visita ne'e, koordenador 
U n i v e rs i d a d e  S a l e s i a n o 
Mundial Pé. George, apresia 
ho didikasaun An�gus alunos 
salesiano nian tanba forma 
ona Timoroan lubuk ida iha 
área edukasaun tuir sistema 
preven�vo Don Bosco.
Iha vizita ne'e parte rua, troka 
hanoin fahe mós esperensia 
ba malu no konkorda ona i 
possibilidade bot sei Servisu 
hamutuk espesialmente liga 
ba asuntu edukasaun nivel 
ensinu Superior nian hodi foka 
ba área prioridade lubuk Ida.
Haree ba vizita importante 
ne'e, Presidente Ezeku�vu 
Fundasaun Cristal Prof. Dr. 
A g o s � n h o  d o s  S a n t o s 
Gonçalves, rekonese Ins�tuto 
Superior Cristal no Fundasaun 
Cristal, sempre prontu hodi 
estabelese kooperasaun ho 
U n i v e rs i d a d e  S a l e s i a n o 
Mundial nian ne'ebé oras 
ne'e, ho membru efe�vu 
kuaze atus ida tolu – 103.

“Ami nu'udar An�gos Alunus 
Salesiano Dom Bosco ne'ebé 
hari ' i  eskola ne'e,  sente 
kontente tebes ho vizita husi 
i t a  N i a  k o o r d e n a d o r 
U n i v e rs i d a d e  S a l e s i a n o 
Mundial mai iha ne'e, nune'e 
hamutuk hodi luta ba área 
edukasaun hodi eduka foin sae 
sira, tuir sistema preven�vo 
Don Bosco(Razaun, Relizaun 
no Domin)”. Diskursu husi 
Prezidente Ezeku�vu FC, iha 
Balide-Dili,  25 Novembru 
2025.

Intervensaun husi Reitor 
Ins�tuto Superior Cristal 
Prof.Dr. Sebas�ão Pereira, 
h a t o ' o  k a t a k ,  I n s � t u t o 
Super ior  Cr i sta l  sempre 
p r o n t u  e s t a b e l e s e 
kooperasaun ho parte hotu, 
h o d i  h a r e e  b a  M u n d u 
Ed u ka s a u n  n i ve l  E n s i n u 
Superior nian iha kualker área. 
Helio Pereira

Edisaun Novembru 2025

IEC-FC – Avaliasaun Programa Lisensiatura 
Extensaun Agricola Fakuldade Agrikultura 
Instituto Superior Cristal husi Ministeriu Ensinu 
Superior Siensia no Kultura (MESSK) lidera husi 
Xefi Departamentu Registu no Legalizasaun 
MESSK, Dr. Luis Aparício no mos Avaliador 
Nacional Dr. Odete Guterres no Dr. Celestino L. 
Moreira.

Antes halao avaliasaun, Instituto Superior Cristal 
aprezenta programa nee ho nia kriteria, 
dokumentu, Fasilidade inklui vizaun no misaun.
Hafoin avaliador sira halao avaliasaun ba 
programa refere, kontinua kedas site Visit hodi 
haree Infraestrutura no fasilidade sira neebe ISC 
prepara ba Departamentu Rua nee inklui vizita 
mos Laboratorium, Sala Aula, Biblioteka no 

MESSK Avalia Programa Lisensiatura Extensaun Agricola Fakuldade Agrikultura ISC

fasilidade sira seluk iha ISC neebe durante nee 
estudante sira uza.

Atividade Avaliasaun ne’e partisipa direta husi, 
Prezidente Ezekutivu Fundasaun Cristal Prof. 
Dr. Agostinho dos Santos Gonçalves, Magnífiku 
Reitor Instituto Superior Cristal (ISC) Prof. Dr. 
Sebastião Pereira, Vise Reitores, Diretor 
Programa Mestradu Prof. Dr. Augusto da Costa, 
Dekana Fakuldade Siensia Saude, no mos 
Dosentes ISC.

Dili, 10/11/2025
Media IEC-FC-Orlando Magno

Edisaun Novembru 2025

PREZIDENTE EZEKUTIVU FC HUSU:
Dosente – Edukador, Estudante iha IEC  - FC, Konsidera Malu 
Hanesan Familia – Oan Hodi Minimiza Hahalok Asedu Seksual

Prezidente Ezeku�vu Fundasaun Cristal Prof. 

Dr. Agos�nho dos Santos Gonçalves, rekonese, 

atu hado'ok aan husi hahalok no tentasaun sira 

(asedu seksual, hahalok aat sira seluk), 

espesialmente iha fa�n aprendijagen,  

edukador, dosente no estudante sira husi 

eskola nivel hotu, inklui mós ba eskola filial sira 

no kampus Polo, tenki respeita malu, hodi 

konsidera malu hanesan familia ida de'it liu –liu 

buka tulun malu no ajuda malu ba dalan loos.  
Lider ezeku�vu ne'e husu mos katak, ba 
edukador/a sira tenki sai aman no inan ba 
alunu ka estudante sira iha eskola no kampus, 
no tenki haree malu nu'udar familia ida de'it, 
iha domin Maromak nian.   

“Iha kampus Cristal sempre iha missa, 
adorasaun, reza, semináriu sira, hanorin mos 
e�ka – moral ba estudante sira, Amu Kapelaun 

Cristal Pe. Manuel Pinto, SDB realiza re�ru iha 
Eskola, iha Kampus Cristal iha tempu Paskoa 
�nan – �nan, hodi hadok alunu no estudante, 
edukador, dosente husi hahalok sala no 
tentasaun sira(Asedu Seksual no seluk tan). 
Tanba ne'e iha eskola no kampus Cristal ho grasa 
Maromak nian, durante ne'e,  kona – ba prosesu 
aprendijazen la'o ho di'ak”. Kestaun ne'e, hato'o 
ba revista Horizonte Cristal, bainhira husu 
opiniaun kona – ba asedu seksual, hanesan 
akontese iha  UNTL iha  fulan Outubru 2025, iha 
ne'ebé iha kampus Faspol – Caicoli, deskonfia 
katak, dosente balu komete asedu seksual 
hasoru estudante balu nune'e, estudante sira 
hala'o protestu kontra kampuz. 
  
Parte Importante ida hato'o husi Presidente 
Ezeku�vu katak, bainhira akontese problema 
asedu seksual, no komete husi edukador ka 
dosente iha fa�n aprende, obrigadu tenki 
hapara sira nia servisu tanba hatudu ezemplu la 
eduka�vu, no kontra prinsipiu Edukasaun 
ninian. 

“Se bainhira akontese hahalok asedu seksual iha 
fa�n aprende, Komete husi edukador ida tenki 
espulsa husi nia funsaun hanesan ema 
edukador. Hanesan ema edukador/a e�ka 
moral, asuntu respeita, presiza tane aás ba valor 
humana”. Esplika husi Prezidente Ezeku�vu FC, 
hodi hakotu.  
Helio Pereira

Edisaun Novembru 2025



DILI INSTITUTE OF TECHNOLOGY (DIT) 
“Matenek Nodi Serbii”

Parabens 
Reitória no Familia bo’ot DIT

Ba:

Hato'o

Povu Timor-Leste Ne’ebé Selebra
Loron Proklamasaun Independensia Timor Leste ba dala 50

(28 Novembru 1975 - 28 Novembru 2025 )

“Mai ita hotu hamutuk nafatin tane a’as ita nia espiritu Patriotismu,
Nacionalismu, Unidade Nasional, Servisu Hamutuk no lakolen hodi hari’i
Timor-Leste ida ne’ebé Forte nakonu ho dame, no Prósperu ba ita Timor
oan hotu iha Nasaun ida ne’e”

Dr. Salustiano dos Reis Piedade, ST.,M.Sc
Reitor DIT

TIME 
Edisaun Novembru 2025

Timor

